ՏԵՂԵԿԱՆՔ-ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԵՐԵԽԱՅԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ 2017-2021 ԹՎԱԿԱՆՆԵՐԻ ՌԱԶՄԱՎԱՐական ծրագՐԻՆ  եվ երեխայի իրավունքների պաշտպանության 2017-2021 թվականների  ռազմավարական ծրագրի իրականացման միջոցառումների ժամանակացույցԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	Հայաստանի Հանրապետության  մշակույթի նախարար

04.11.16թ N 01/3.1/5455-16 գրություն
	«Հայաստանի Հանրապետությունում երեխայի իրա-վունքների պաշտպանության 2017-2021 թվականների ռազմավարական ծրագրին և երեխայի իրավունքների պաշտպանության 2017-2021 թվականների ռազմավարական ծրագրի իրականացման միջոցառումների ժամանակացույցին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ դիտողություններ  չունեն:


	Ընդունվել է ի գիտություն:

	Հայաստանի Հանրապետության սպորտի և երիտասարդության նախարար

09.11.16թ N 1/07/1352-16 գրություն


	1. Նախագծի № 2 հավելվածի 50-րդ կետում «Ֆինանսավորման աղբյուրը»   բաժնում «Ֆինանսավորում չի պահանջում» բառերը փոխարինել «ՀՀ պետական բյուջե» բառերով։
2. Նախագծի № 2 հավելվածի 55-րդ կետում «Ֆինանսավորման աղբյուրը»   բաժնում  «ՀՀ պետական բյուջե» բառերից  հետո  ավելացնել  «ՀՀ օրենքով չարգելված այլ միջոցներ» բառերը:

	Ընդունվել, խմբագրվել է:

	ՀՀ ոստիկանության պետ

08.11.16թ N 24/2866 գրություն


	1) Առաջարկվում է նախագծի 2-րդ հավելվածի 51-րդ կետի 6-րդ սյունակում որպես համակատարող ներառել ՀՀ կրթության և գիտության. ՀՀ աշխատանքի և սոցիալական հարցերի և ՀՀ արդարադատության նախարարություններին:

2) 2-րդ հավելվածի 52-րդ կետի  6-րդ սյունակում որպես համակատարող ներառել տեղական ինքնակառավարման մարմիններին:

3) 51-րդ և 52-րդ կետերի 7-րդ սյունակները շարադրել հետևյալ խմբագրությամբ. «ՀՀ օրենքով չարգելված աղբյուրներ»:

4) 2-րդ հավելվածի 53-րդ կետի6-րդ սյունակում որպես համակատարողներ ներառել ՀՀ կրթության և գիտության նախարարությանը և Երևանի քաղաքապետարանին:

5) 2-րդ հավելվածի 54-րդ կետի 6-րդ սյունակում որպես համակատարող ներառել ՀՀ կրթության և գիտության նախարարությանը:
	1) Ընդունվել է կատարվել է համապատասխան լրացումը:

2) Ընդունվել է կատարվել է համապատասխան լրացումը:
3) Ընդունվել, խմբագրվել է:

4) Ընդունվել, կատարվել է համապատասխան լրացումը:

5) Ընդունվել, կատարվել է համապատասխան լրացումը:



	ՀՀ արտակարգ իրավիճակների նախարար
10.11.16թ                  N1/06.2/12932-16 գրություն

	1. «II. ՆԵՐԱԾՈՒԹՅՈՒՆ» բաժնի 3-րդ կետում «սոցիալական» բառից առաջ լրացնել «անվտանգության ապահովումը» բառերը:
2. «III. ՀԻՄՆԱԿԱՆ ՆՊԱՏԱԿԸ ԵՎ ՈՒՂՂՈՒԹՅՈՒՆՆԵՐԸ» բաժնի 9-րդ կետի 3) ենթակետում, ինչպես նաև «IV. ԵՐԵԽԱՅԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ ՀԻՄՆԱԽՆԴԻՐՆԵՐԸ» բաժնի 11-րդ կետի 2) ենթակետում «պատերազմական գործողություններից» բառակապակցությունից հետո լրացնել «աղետներից կամ արտակարգ իրավիճակների հետևանքով» բառերը:
3. Հստակեցնել II գլխի «XIII. ՆՊԱՏԱԿՆԵՐԸ» բաժնի 26-րդ կետի 3) ենթակետը: Պարզ չի «3) ապահովել երեխաների զարգացման խանգարումների և մանկական հաշմանդամության համակարգի շարունակական բարելավումը» նախադասության միտքը:

	Ընդունվել, խմբագրվել է:

	ՀՀ տարածքային կառավարման և զարգացման նախարի
14.11.2016թ                    N 01/17․2/4880-16 գրություն
	1. 21-րդ կետի 4-րդ ենթակետում «քաղաքային համայնքներում» բառերը փոխարինել «քաղաքային բնակավայրերում» բառերով:

2. Հայաստանի Հանրապետության երեխայի իրավունքների պաշտպանության 2017-2021 թվականների ռազմավարական ծրագրի իրականացման միջոցառումներ բաժնի կրթություն ենթաբաժնի 27-րդ կետում «գյուղական» բառից հետո ավելացնել «բնակավայրերին» բառը:

	Ընդունվել, խմբագրվել է:

	ՀՀ մարդու իրավունքի պաշտպան
08.11.2016թ
N 01/18/2820-16
	1. Իրավիճակի համառոտ նկարագրության (կետ 13) մեջ նշված է, որ 2013-2016թթ. ռազմավարական ծրագրի սոցիալական պաշտպանության ոլորտում իրականացված միջոցառումների մեծ մասը իրականացված է: Ցանկալի կլիներ, որ նաև նշվեր այդ իրականացված միջոցառումների ազդեցությունը երեխաների և նրանց ընտանիքների վրա: Նման առաջարկություն արել է ՄԱԿ-ի երեխաների իրավունքների կոմիտեն Հայաստանի վերաբերյալ իր եզրափակիչ դիտարկումներում (կետ 10, 11):

2. Իրավիճակի համառոտ նկարագրության (կետ 15) մեջ նշված է, որ խնամատար ընտանիքի ինստիտուտի ներդրման գործընթացը եղել է ոչ բավարար արագությամբ: Ցանկալի կլիներ, որ նշվեին հիմնական խոչընդոտները:

3. Իրավիճակի համառոտ նկարագրության (կետ 17) «Սոցիալ-տնտեսական ծանր պայմաններով» արտահայտությունից հետո առաջարկում եմ ավելացնել «ինչպես նաև հաշմանդամություն ունեցող երեխաներին և նրանց ընտանիքներին աջակցող համայնքահեն մասնագիտացված ծառայությունների բացակայությամբ» արտահայտությունը:
4. 19-րդ կետի 1) ենթակետում նշված է երեխաների իրավունքների պաշտպանության համակարգի բարելավման անհրաժեշտությունը, մասնավորապես, խնամակալության և հոգաբարձության մարմինների գործունեության արդյունավետության բարձրացումը: Առաջարկում եմ նույն ենթակետում նաև նշել Երեխաների իրավունքների պաշտպանության ազգային հանձնաժողովի գործունեության արդյունավետության բարձրացումը, որի մասին առաջարկություն արել է ՄԱԿ-ի երեխաների իրավունքների կոմիտեն Հայաստանի վերաբերյալ իր եզրափակիչ դիտարկումներում (կետ 12, 13):

5. Առաջարկում եմ սոցիալական ոլորտի հիմնախնդիրներում (կետ 19), որպես առանձին կետ, նշել նաև որդեգրման գործընթացի հետ կապված խնդիրները և համապատասխան փոփոխություններ կատարել Նպատակներ (կետ 20) և Ակնկալվող արդյունքներ (կետ 21) մասերում: Այդ մասին նշվել է ՄԱԿ-ի երեխաների իրավունքների կոմիտեի Հայաստանի վերաբերյալ իր եզրափակիչ դիտարկումներում (կետ 33, 34)

6. Վերլուծության մեջ բացակայում է մանկատների շրջանավարտներին վերաբերվող մասը: ՄԱԿ-ի երեխաների իրավունքների կոմիտեի Հայաստանի վերաբերյալ իր եզրափակիչ դիտարկումներում (կետ 31, 32) նշել է, որ պետության կողմից մանկատների շրջանավարտներին տրամադրվող աջակցությունը բավարար չէ և առաջարկել է հնարավորինս մեծ աջակցություն ցուցաբերել նրան՝ կրթության, աշխատանքի տեղավորման, ինչպես նաև բնակության հետ կապված հարցերում:
7. Վերլուծության մեջ բացակայում է աշխատող երեխաներին վերաբերվող մասը: ՄԱԿ-ի երեխաների իրավունքների կոմիտեի Հայաստանի վերաբերյալ իր եզրափակիչ դիտարկումներում (կետ 49, 50) նշել է, որ 14 տարեկանից ցածր բավականին թվով երեխաներ դուրս են մնում կրթությունից, որովհետև աշխատում են այնպիսի ոլորտներում, ինչպիսիք են գյուղատնտեսությունը, շինարարությունը, մետաղներ հավաքելը և այլն: Առաջարկում եմ վերլուծության մեջ նշել աշխատող երեխաներին վերաբերվող խնդիրները

8. Վերլուծության մեջ բացակայում է փախստական երեխաներին վերաբերվող մասը: ՄԱԿ-ի երեխաների իրավունքների կոմիտեի Հայաստանի վերաբերյալ իր եզրափակիչ դիտարկումներում (կետ 47, 48) նշել է այդ խնդրի մասին: ՄԱԿ-ի մանկական հիմնադրամը և ՄԱԿ-ի փախստականների հարցերով գրասենյակը 2016թ. հրապարակեցին համատեղ ուսումնասիրության արդյունքները, որտեղ նշված են այն բոլոր հիմնախնդիրները, որոնց բախվում են փախստական երեխաները: Առաջարկում եմ ավելացնել փաստական երեխաներին վերաբերվող մասը 

9. Կարծում եմ, որ 33-րդ կետի 2) ենթակետը պետք է հստակեցվի, քանի որ ձևակերպումը լայն է, չի հասկացվում ինչ խնդիրներ կան: Նախ այն, որ պետք է տալ կրթությունից դուրս մնացած երեխաների սահմանումը, պետք է վարել վիճակագրություն, վերհանել կրթությունից այդ երեխաների դուրս մնալու պատճառները և ըստ դրա մշակել աշխատանքների ուղղությունները:

10. Առաջարկում եմ 35-րդ կետի 3) ենթակետում գրված «աղքատ խավ» ձևակերպումը փոխարինել «սոցիալապես անապահով ընտանիքներով»
11. Առաջարկում եմ միացնել Գլուխ 5-ը (Իրավախախտում կատարած անչափահասների իրավական պաշտպանությունը) և Գլուխ 6-ը (Անչափահասների արդարադատություն) և նոր Գլուխը վերնագրել Արդարադատություն անչափահասների համար
12..42,43 և 44 կետերի վերաբերյալ.

ա) Ցանկալի կլիներ, որ նշվեին այն իրավական ակտի/ակտերի հղումը, որով սահմանված են «դժվար դաստիարակվող», «շեղված վարքագծով» և «հատուկ դաստիարակության կարիք» տերմինները, իսկ դրանց բացակայության դեպքում խուսափել այդ տերմինների կիրառումից

բ) Ցանկալի կլիներ, որ իրավիճակի համառոտ նկարագրման մեջ նշվեին վիճակագրական տվյալներ մտահոգության առարկա երեխաների խոցելի խմբերի մասին, մանավանդ որ նշված են միայն աղջիկները և պարզ չէ, թե արդյոք նույն տարիքի տղաների շրջանում էլ կան նմանատիպ խնդիրներ

գ) Մտահոգություն ունենք, որ նշված վերականգնողական կենտրոնը իրականում կդառնա երեխաների խնամք և դաստիարակություն իրականացնող հաստատություն, քանի որ հեռավոր մարզերից խոցելի երեխաների հետ վերականգնողական աշխատանքը հնարավոր չէ իրականացնել կենտրոնում՝ առանց գիշերելու: Հաշվի առնելով այդ հանգամանքը, առաջարկում եմ նախագծից հանել 42,43 և 44 կետերը, ինչպես նաև խմբագրել 45 կետը
13. Առաջարկում եմ 47-րդ կետի 1) ենթակետում գրված «անչափահասների իրավախախտումներ» ձևակերպումը փոխարինել «անչափահասների կողմից կատարված իրավախախտումներով»

14. Հաշվի առնելով, որ 47-րդ կետի 2) ենթակետում խոսքը գնում է անչափահաս իրավախախտի մասին, առաջարկում եմ «իրավախախտ» բառից առաջ ավելացնել անչափահաս բաը՝ կամ այն փոխարինել «իրավախախտում կատարած անչափահասների» բառերով, որպեսզի տերմինների միատեսակ կիրառումն ապահովվի

15. 48-րդ կետի 2) և 54-րդ կետի 2) ենթակետերը կրկնվում են 

16. 55-րդ կետի 1) ենթակետում անհրաժեշտ է հստակեցնել, թե ինչ հաստատությունների մասին է խոսքը

Հավելված 2-ի վերաբերյալ դիտողություններ և առաջարկություններ

1. Առաջարկում եմ Հավելված 2-ի աղյուսակում համապատասխան ծրագրերի դիմաց նաև նշել ֆինանսավորման չափը: ՄԱԿ-ի երեխաների իրավունքների կոմիտեի Հայաստանի վերաբերյալ իր եզրափակիչ դիտարկումներում (կետ 10,11) նշել է այդ խնդրի մասին
2. Հաշվի առնելով Հայաստանի Հանրապետությունում ինտեգրված սոցիալական ծառայությունների ներդրման բարեփոխման, ինչպես նաև համայնքների խոշորացման գործընթացները, առաջարկում եմ վերանայել 1,2 և 3 միջոցառումները, համայնքներում նախատեսել սոցիալական աշխատողի հաստիքներ, իրականացնել համայնքային սոցիալական աշխատողների, ինչպես նաև ինտեգրված սոցիալական ծառայությունների դեպք վարողների վերապատրաստումներ և վերանայել խնամակալության և հոգաբարձության հանձնաժողովների դերը երեխաների իրավունքաների պաշտպանության հարցում

3. Ավելացնել գործողություն՝ ուղղված Երեխաների իրավունքների պաշտպանության ազգային հանձնաժողովի գործունեության արդյունավետության բարձրացմանը:
4. Ավելացնել գործողություն՝ ուղղված մանկատների շրջանավարտների խնդիրների լուծմանը:
5. Ավելացնել գործողություն (ցանկալի է ՀՀ կրթության և գիտության նախարարության հետ համատեղ)՝ ուղղված աշխատող երեխաների հիմնախնդիրների լուծմանը՝ հաշվի առնելով ՄԱԿ-ի երեխաների իրավունքների կոմիտեի Հայաստանի վերաբերյալ իր եզրափակիչ դիտարկումները
6. Ավելացնել գործողություն՝ ուղղված փախստական, ապաստան հայցող, ինչպես նաև չուղեկցվող երեխաներին աջակցելու նպատակով՝ հաշվի առնելով ՄԱԿ-ի երեխաների իրավունքների կոմիտեի Հայաստանի վերաբերյալ իր եզրափակիչ դիտարկումները
7. Առաջարկում եմ ավելացնել գործողություններ, որոնք կնպաստեն Լանսարոտի կոնվենցիային, ինչպես նաև ԵԻԿ երրորդ կամընտիր արձանագրությանը Հայաստանի միանալու գործընթացին
8. Առաջարկում եմ նախատեսել գործողություններ, որոնք կնպաստեն ընտանեկան բռնության մասին նոր օրենքի ընդունմանը, հաշվի առնելով այն փաստը, որ ընտանեկան բռնությունից շատ հաճախ տուժում են երեխաները
9. Կրթության մասում նշված չեն այն գործողությունները, որոնք կնպաստեն կրթությունից դուրս մնացած երեխաներին կրթական ոլորտ հետ վերադարձնելուն, ինչպես նաև կրթությունից դուրս մնալը կանխարգելելուն, չնայաց դա նշված է կրթական ոլորտի հիմնախնդիրներում (Հավելված 1, կետ 33, 2) ենթակետ)

10. Առաջարկում եմ ՀՀ ոստիկանության և ՀՀ արդարադատության նախարարության կողմից ներկայացրած գործողությունները միավորել՝ հաշվի առնելով Հավելված 1-ի վերաբերյալ մեր տված 9-րդ առաջարկությունը 

11. Առաջարկում եմ հանել 52-րդ գործողությունը՝ հաշվի առնելով Հավելված 1-ի 42, 43, 44 և 45 կետերի վերաբերյալ իմ 10-րդ դիտարկումը 

Ընդհանուր դիտողություններ և առաջարկություններ

1. Երեխայի լավագույն շահը և երեխաների մասնակցությունը իրենց վերաբերող որոշոււմներում հանդիսանում են երեխաների իրավունքների պաշտպանության կարևոր երաշխիքներ, սակայն այս փաստաթուղթը որևէ կերպ անդրադարձ չի կատարում այս սկզբունքներին (ՄԱԿ-ի երեխաների իրավունքների կոմիտեի Հայաստանի վերաբերյալ իր եզրափակիչ դիտարկումներ (կետ 20, 21, 22, 23)
2. Ռազմավարական ծրագրի իրականացման միջոցառումներում կան բազմաթիվ միջոցառումներ, որոնք չունեն ռազմավարական բնույթ և իմ կարծիքով պետք է հանվեն փաստաթղթից: Դրանցից են, օրինակ օլիմպիադաների, սպարտակիադաների, ամառային ճամբարների, փառատոնների և նմանատիպ այլ միջոցառումների կազմակերպումը 


	1.Ընդունվել է,  նշվել է այդ իրականացված միջոցառումների ազդեցությունը երեխաների և նրանց ընտանիքների վրա: 

2.Ընդունվել է խմբագրվել է:

3.Ընդունվել է, կատարվել է համապատասխան լրացումը:

4.Ընդունվել է,  կատարվել է համապատասխան լրացումը :

5. Ընդունվել է,  կատարվել է համապատասխան լրացումը :

6. Ընդունվել, խմբագրվել է:

7. Ընդունվել, կատարվել է համապատասխան լրացումը:

8.  Ընդունվել, կատարվել է համապատասխան լրացումը:

9..  Ընդունվել, կատարվել է համապատասխան լրացումը
10.  Ընդունվել, կատարվել է համապատասխան լրացումը
11. Չի ընդունվել, քանի որ  ՀՀ արդարադատության նախարարությունը և ՀՀ կառավարությանն առընթեր ՀՀ ոստիկանությունը հանդիսանաում են տարբեր կառույցներ և ունեն տարբեր գործառույթներ,

12. 2-րդ կետի <<ա>> ենթակետի կապակցությամբ հայտնվում է, որ Ձեր առաջարկությունը <<դժվար դաստիարակվող, շեղված վարքագծով և հատուկ դաստիարակության>> բառակապակցությունների վերաբերյալ առաջարկությունը ընդունվում է  և նշված բառակապակցությունները փոխարինվել են <<հակասոցիալական վարք>> բառակապակցությամբ՝ հիմք ընդունելով <<Կրթության մասին>> ՀՀ  օրենքի 3-րդ հոդվածի 3.1 կետը և <<Հոգեբանություն>> գիտության սահմանումները:

12-րդ կետի <<բ>> ենթակետի վերաբերյալ հայտնվում է, որ վերջին տարիների ընթացքում նկատվում է ինչպես հանցագործություններ կատարած /2014թ.- 17, 2015թ. -27, 2016թ.- 34 /, այնպես էլ տարբեր իրավախախտումներ կատարելու համար ոստիկանության ԱԳ ստորաբաժանումներում հաշվառված իգական սեռի անչափահասների թվի աճ / 2014թ.- 60, 2015թ. -81, 2016թ.-  94 /: Միաժամանակ պետք է նշել, որ 2016 թվականի ընթացքում, մինչև 16 տարեկան, ընտանիքը ինքնակամ լքելու համար ոստիկանության ԱԳ ստորաբաժանումներում պրոֆիլակտիկ քարտային հաշվառման  վերցված 24 անչափահասից  միայն 5-ն է հանդիսացել արական սեռի ներկիայացուցիչ: Իսկ ՀՀ ոստիկանությունում 2016 թվականին գրանցված օպերատիվ ամփոփագրերով արձանագրվել է անչափահասների անհայտ կորելու 93 դեպք, որից 62-ով անհայտ կորածները հանդիսացել են իգական սեռի ներկայացուցիչներ: Նշված անչափահասների գերակշիռ մասը հայտնվելով տարբեր կոնֆլիկտային իրավիճակներում հարազատների և ընկերական շրջապատի հետ, հեռանում են տանից և հայտնվում այնպիսի միջավայրում, ուր հնարավոր է դառնում նրաց շահագործումն ու բռնության ենթարկվելու վտանգը:

 Ելնելով վերոգրյալից՝ առաջնային ենք համարում հակասոցիալական վարքագիծ դրսևորող իգական սեռի ներկայացուցիչների խնդիրները:

12-րդ կետի <<գ>> ենթակետի Ձեր մտահոգության կապակցությամբ, որ նշված վերականգնողական կենտրոնները իրականում կդառնան երեխաների խնամք և դաստիարակություն իրականացնող հաստատություն, հայտնվում է, որ 12-18 տարեկան իգական սեռի հակասոցիալական վարք դրսևորած անչափահասների համար կենտրոնում նախատեսվում է կանխարգելիչ աշխատանքների իրականացում միայն հակասոցիալական վարք դրսևորած  անչափահասների շրջանում, ինչը պահանջում է երկարաժամկետ ծառայությունների / դաստիարակչական, հոգեբանական, սոցիալական և  այլն / մատուցում և բնականաբար վերջիններս պետք է ժամանակավորապես բնակվեն /գիշերեն/ տվյալ հաստատությունում:
Ուստի Ձեր առաջարկությունը 42,43,44 կետերը նախագծից հանելու կապակցությամբ գտնում ենք ոչ նպատակահարմար: Միաժամանակ անհրաժեշտ է տարանջատել 12-18 տարեկան իգական սեռի հակասոցիալական վարք դրսևորած անչափահասների համար վերականգնողական կենտրոնի և համայնքային վերականգնողական կենտրոնների գործառույթները, քանի որ խոսքը 2 տարբեր կենտրոնների մասին է: Համայնքային վերականգնողական կենտրոնները հանդիսանում են համայնքահեն կենտրոններ /ցերեկային/ , համարվում են այլընտրանքային ծառայություն, կանխարգելիչ աշխատանքներ են իրականացնում իրավախախտումներ կատարած, անչափահասների գործերով ծառայությունում հաշվառված անչափահասների, ինչպես նաև բռնության ենթարկված, սոցիալ-հոգեբանական աջակցության կարիք ունեցող անչափահասների հետ:

Նախագծի 42 և 43 կետերը խմբագրվել են ներառելով 1 կետի ներքո,    ինչպես նաև խմբագրվել են 44,45 կետերը:

13.Ընդունվել է խմբագրվել է:

14. Ընդունվել է խմբագրվել է:

15. Ընդունվել է խմբագրվել է:

16.Ընդունվել հստակեցվել է:

Հավելված 2-ի 1. Ընդունվել է:

2.Ընդունվել է մասամբ,. Չի ընդունվել, քանի որ  ոլորտում իրականացվող քաղաքականութունը ուղղված է և համայնքներում նախատեսվող սոցիալական աշխատողի հաստիքների ներդրմանը,  և  համայքներում խնամակալության և հոգաբարձության հանձնաժողովների դերի բարձրացմանը, քանի որ վերջիններս համարվում են երեխաների խնդիրների լուծման առաջնահերթ օղակը համայնքներում և կարևորվում է նաև նրանց դերը վերապատրաստումների գործընթացում:
3.Ընդունվել է, կատարվել է համապատասխան լրացումը:

4.Ընդունվել է, լրացվել է համապատասխան միջոցառումը:

5.Ընդունվել է, կատարվել է համապատասխան լրացում:

6.  Ընդունվել է, կատարվել է համապատասխան լրացում:

7.  Ընդունվել է, կատարվել է համապատասխան լրացում:

8. Ընդունվել է, կատարվել է համապատասխան լրացում:

9.Ընդունվել, կատարվել է համապատասխան լրացում:

10. Չի ընդունվել

11.Չի ընդունվել,  քանի որ 42 և 43 կետերը խմբագրվել են ներառելով 1 կետի ներքո,    ինչպես նաև խմբագրվել են 44,45 կետերը:

1.Ընդունվել, խմբագրվել է

2.Ընդունվել, խմբագրվել է: 

	ՀՀ ֆինանսների նախարարի 14.11.2016թ                  N 01/72-2/25423-16 գրություն
	Հիմք ընդունելով ՀՀ կառավարության 2016 թվականի հոկտեմբերի 18-ի թիվ 1060-Ա որոշմամբ հաստատված ՀՀ կառավարության գործունեության ծրագրի «Սոցիալական քաղաքա​կանություն» բաժնի 6-րդ կետի «ա» ենթակետը, առաջարկում ենք Նախագծի առաջին հավելվածի 20-րդ կետի 4-րդ և 21-րդ կետի 3-րդ ենթակետերը, ինչպես նաև երկրորդ հավելվածի 5-րդ կետի «Միջոցառումները» և «Ակնկալվող արդյունքը» սյունակներում նշված տեքստը խմբագրել այնպես, որ սոցիալական ոլորտի ծառայությունների պատվիրակումը նախատեսվի իրականացնել մրցակցային սկզբունքով:

Հիմք ընդունելով ՀՀ կառավարության 2016 թվականի հուլիսի 7-ի թիվ 723-Ն որոշմամբ հաստատված` ՀՀ 2017-2019 թվականների պետա​կան միջ​​​նա​​ժամկետ ծախսերի ծրագիրը և ՀՀ Ազգային ժողով ներկայացված` ՀՀ 2017 թվականի պետական բյուջեի նախագիծը, ինչպես նաև հաշվի առնելով, որ ստորև նշված միջոցառումների իրագործումը ենթադրում է լրացուցիչ բյուջետային միջոցների նախատեսման անհրաժեշտություն, Նախագծի երկրորդ հավելվածում առաջարկում ենք`

· հանել 8-րդ, 26-րդ, 34-րդ, 57-րդ, 58-րդ, 59-րդ, 60-րդ և 61-րդ կետերի «Ֆինանսավորման աղբյուրը» սյունակում նշված «ՀՀ պետական բյուջե» բառերը,

· վերախմբագրել 16-րդ և 21-րդ կետերի «Միջոցառումները» սյունակում նշված տեքստը` հանելով «ընդլայնման» բառը, 

· 27-րդ կետի «Ակնկալվող արդյունքը» սյունակում նշված «3-6» թվերը փոխարինել «5-6» թվերով:

Միաժամանակ հայտնում ենք, որ Նախագծի երկրորդ հավելվածի 16-րդ և 18-րդ կետերի միջոցառումները կրկնվում են:   


	Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, կատարվել է համապատասխան փոփոխությունը:

Ընդունվել, խմբագրվել է:

	ՀՀ առողջապահության նախարարի 

11.11.2016թ                     N  ԼԱ/03.2/12453-16  գրություն
	«Հայաստանի Հանրապետությունում երեխայի իրավունքների պաշտպանության 2017-2021 թվականների ռազմավարական ծրագրին և երեխայի իրավունքների պաշտպանության 2017-2021 թվականների ռազմավարական ծրագրի իրականացման միջոցառումների ժամանակացույցին հավանություն տալու մասին» արձանագրային որոշման նախագծի վերաբերյալ դիտողություններ և առաջարկություններ չունենք: 


	Ընդունվել է ի գիտություն:

	ՀՀ արդարադատության նախարարի 28.11.2016թ N 1/14/15579-16  գրություն
	1. Նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի պահանջները՝ նախագծի նախաբանում անհրաժեշտ է նշել Հայաստանի Հանրապետության կառավարության 2016 թվականի հունվարի 14-ի N 131-Ն որոշման կրճատ անվանումը:

2. Նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի պահանջները՝ նախագծի 1-ին կետի 1-ին ենթակետով հաստատվող հավելված N 1-ի այսուհետ՝ N 1 հավելված 3-րդ կետում  ՀՀ Սահմանադրության բառերից հետո անհրաժեշտ է լրացնել փոփոխություններով բառը: Բացի այդ, հիշյալ կետում անհրաժեշտ է նաև նշել, թե ինչ իրավական ակտով է ընդունվել Մարդու իրավունքների պաշտպանության ազգային ռազմավարությունը` համաձայն Իրավական ակտերի մասին Հայաստանի Հանրապետության օրենքի 43-րդ հոդվածի պահանջների:

3. Նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի պահանջները՝ N 1 հավելվածի 5-րդ կետում անհրաժեշտ է նշել Երեխայի իրավունքների մասին Հայաստանի Հանրապետության օրենքի ընդունման ամիսն ու ամսաթիվը: Նույն նկատառումը վերաբերվում է նաև N 1 հավելվածի 28-րդ և 29-րդ կետերին:

4. Նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի պահանջները՝ N 1 հավելվածի 7-րդ կետում անհրաժեշտ է նշել Հայաստանի Հանրապետության կառավարության համապատասխան որոշումները, որոնցով հաստատվել են Երեխաների իրավունքների պաշտպանության ռազմավարական ծրագրերը:

5. N 1 հավելվածի 13-րդ կետից անհրաժեշտ է հանել հաստատված բառը, քանի որ այն կրկնվում է:

6. N 1 հավելվածի 19-րդ կետում հանձնաժողովի բառից հետո անհրաժեշտ է լրացնել գործունեության բառը՝ համաձայն Իրավական ակտերի մասին Հայաստանի Հանրապետության օրենքի 36-րդ հոդվածի պահանջների:

7. N 1 հավելվածի 52-րդ կետում՝

1) ՀՀ կառավարության 2016 թվականի հուլիսի 14-ի N 742-Ն որոշման անվանման հիշատակումն անհրաժեշտ է կատարել Իրավական ակտերի մասին Հայաստանի Հանրապետության օրենքի 39-րդ հոդվածի պահանջների համաձայն: 

2) Նույն կետի դրույթները պաշտպանության  կետը: բառերից հետո անհրաժեշտ է շարադրել հետևյալ խմբագրությամբ. Պիլոտային ծրագրով իրականացվել է նորաստեղծ պրոբացիայի ծառայության մասնագետների վերապատրաստում՝ ուղղված մասնագետների կարողությունների զարգացմանը անչափահասների հետ աշխատանքում: 2005 թվականից սկսած «Աբովյան» քրեակատարողական հիմնարկում   իրականացվել են մի շարք կրթամշակութային ծրագրեր՝  կրթական կարիքների գնահատման հիման վրա  2013 թվականից ընդլայնվել են : Քանի որ  վերջին երկու տարիների ընթացքում «Աբովյան» քրեակատարողական հիմնարկում չի իրականացվում հանրակրթություն,  անչափահասների   զբաղվածությունն ապահովվում է միայն  վերոնշյալ ծրագրերի միջոցով: Ելնելով կարիքից՝ ռիսկային խմբերի երեխաների, մասնավորապես  դատապարտյալ անձանց երեխաների շրջանում նախաձեռնվել և իրականացվել են  կրթամշակութային և  սոցիալ-վերականգնողական միջոցառումներ, ուղղորդումներ՝   կրթամշակութային   կենտրոններ, ցուցաբերվել է խորհրդատվական, հոգեբանական, սոցիալական աջակցություն: Չնայած իրականացված միջոցառումներին, դեռևս անչափահասների արդարադատության ոլորտում շարունակում է արդիական  մնալ անչափահասների հետ աշխատանքի համալիր ծառայությունների անհրաժեշտությունը՝ արտադատական լուծումների կիրառման արդյունավետ պրակտիկայի ներդրում, երեխայակենտրոն,  մասնագիտացված մոտեցումների զարգացում, իրավախախտ, տուժող, վկա երեխաների համար արդյունավետ վերասոցիալականացման ծրագրերի և համապատասխան ծառայությունների զարգացում:
8. N 1 հավելվածի 53-րդ կետի 2-րդ ենթակետում հանցագործության բառից հետո անհրաժեշտ է լրացնել զոհ բառը: Նույն կետում անհրաժեշտ է լրացնել նոր ենթակետ՝ հետևյալ բովանդակությամբ. Պրոբացիոն ծառայության անչափահաս շահառուների վերասոցիալականացման ծրագրերի ներդրում ու զարգացում::
9. N 1 հավելվածի 55-րդ կետի 5-րդ ենթակետում կիրականացվի՝ բառից հետո անհրաժեշտ է լրացնել իրավախախտ, զոհ, բառերը: Բացի այդ՝ նույն կետի 6-րդ ենթակետում պրոբացիայի բառն անհրաժեշտ է փոխարինել պրոբացիոն բառով:

10. N 2 հավելվածի 25-րդ և 26-րդ կետերում անհրաժեշտ է հստակեցնել, թե հիշյալ կետերով նախատեսվող միջոցառումների իրականացման արդյունքում ինչ իրավական ակտերի նախագծեր են մշակվելու:

11. N 2 հավելվածի 55-րդ կետով նախատեսված միջոցառման 2-րդ սյունակն անհրաժեշտ է շարադրել հետևյալ խմբագրությամբ. Հաստատություններում և հաստատություններից դուրս անչափահասների առավել արդյունավետ վերաինտեգրում և վերասոցիալականացում: Կյանքի անհրաժեշտ հմտությունների ձեռք բերում: Կրկնահանցագործության թվի նվազում: 

12. N 2 հավելվածի 55-րդ կետով նախատեսված միջոցառման 2-րդ սյունակն անհրաժեշտ է շարադրել հետևյալ խմբագրությամբ. Անչափահասների արդարադատության ոլորտում իրականացվող ծրագրերի և միջոցառումների արդյունավետության բարձրացում, նոր չափորոշիչների կիրարկում:

13. N 2 հավելվածի 58-րդ կետով նախատեսված միջոցառման 2-րդ սյունակն անհրաժեշտ է շարադրել հետևյալ խմբագրությամբ. Իրավախախտ, զոհ, տուժող և վկա երեխաների կարիքների գնահատում երեխաների պաշտպանության տեսանկյունից, ծառայությունների քարտեզագրում, համապատասխան ծառայությունների ներդրում և զարգացում:

14. N 2 հավելվածի 60-րդ կետով նախատեսված միջոցառման 2-րդ սյունակն անհրաժեշտ է շարադրել հետևյալ խմբագրությամբ. Մասնագիտացված աշխատակազմ անչափահաս երեխաների հետ աշխատանքներում:

15. N 2 հավելվածի 60-61-րդ և 63-րդ կետերով նախատեսված  միջոցառումների 6-րդ սյունակում անհրաժեշտ է լրացնել համաձայնությամբ բառը՝ նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջները:

16. N 2 հավելվածի 63-րդ կետով նախատեսված միջոցառման 2-րդ սյունակն անհրաժեշտ է շարադրել հետևյալ խմբագրությամբ. Երեխաների և ընտանիքների հարցերով մասնագիտացված դատավորների առկայություն:

17. N 2 հավելվածում անհրաժեշտ է լրացնել հետևյալ միջոցառումները. Քննարկել «սեռական շահագործումից և սեռական բնույթի բռնություններից երեխաների պաշտպանության մասին» Եվրոպայի խորհրդի կոնվենցիաի վավերացման նպատակահարմարությունը, իրավական և ֆինանսական ռիսկերի գնահատում, ՀՀ պրոբացիայի ծառայության մարզային և Երևանի կենտրոնների մասնագետների մասնագիտական կարողությունների զարգացում,անչափահասների հետ աշխատանքում: Պրոբացիոն ծառայությունում անչափահաս իրավախախտների  ռիսկերի գնահատման գործիքի ներդնում:

18. Բացի վերոնշյալ դիտողություններից և առաջարկություններից անհրաժեշտ ենք համարում նշել, որ նախագծում բավարար ուշադրություն չի հատկացվել հանցագործություններից տուժող անչափահասների իրավունքների պաշտպանությանը, մասնավորապես՝ արդարադատության մատչելիության ապահովման իրավական կառուցակարգերին, լատենտայնության նվազեցմանն ուղղված միջոցառումներին, քրեադատավարական համակարգի՝ անչափահաս տուժողների նկատմամբ զգայունության բարձրացմանը և նրանց իրավունքների վերականգնման այլ կառուցակարգերին: Ուստի, առաջարկում ենք հստակեցնել այս ուղղությամբ ձեռնարկվելիք միջոցառումների բնույթը և ժամանակացույցը: 
19. Անչափահասների կրկնահանցավորության հետ կապված մարտահրավերներին համարժեք միջոցառումներ նախատեսելու և արդեն իրականացված միջոցառումների արդյունավետությունը գնահատելու տեսանկյունից օգտակար կլիներ N 1 հավելվածի V-րդ գլխի ներածական մասում ներկայացնել անչափահասների կրկնահանցավորության վիճակը և շարժընթացը՝ նախորդ ռազմավարական ծրագրի իրականացման տարիների ընթացքում, դրա պատճառներն ու պայմանները՝ նման տվյալների առկայության պարագայում, ինչը կանխորոշիչ նշանակություն կունենար կանխարգելման միջոցառումների հստակեցման համար:

20. Առաջարկում ենք N 1 և N 2 հավելվածներում նախատեսել անչափահասների նկատմամբ պատժողական քաղաքականության հիմնովին վերանայման և կատարելագործման, ազատությունից զրկված անչափահասների իրավունքների պաշտպանության բնագավառը՝ այդ թվում կարգապահական տույժի միջոցների կիրառման, հատկապես՝ պատժախուց տեղափոխելու հետ կապված:
21. Առաջարկում ենք N 2 հավելվածի 62-րդ կետում որպես համակատարող ավելացնել ՀՀ ԿԱ ՀՀ ոստիկանությանը.

22. Նախագիծն անհրաժեշտ է համաձայնեցնել ՀՀ կրթության և գիտության, ՀՀ առողջապահության և ՀՀ ֆինանսների նախարարությունների հետ:

	1. Ընդունվել է,  խմբագրվել է:

2. Ընդունվել է կատարվել է համապատասխան լրացումը:

3.Ընդունվել, խմբագրվել է:

4. Ընդունվել, խմբագրվել է:

5.Ընդունվել, խմբագրվել է:

6.Ընդունվել, կատարվել է համապատասխան լրացումը:

7. Ընդունվել, խմբագրվել է:

8. Ընդունվել, կատարվել է համապատասխան լրացումը:

9.  Ընդունվել, կատարվել է համապատասխան լրացումը:

10.Ընդունվել խմբագրվել է:

11. Ընդունվել կատարվել է համապատասխան լրացումը:

12.  Ընդունվել կատարվել է համապատասխան լրացումը:

13. .  Ընդունվել կատարվել է համապատասխան լրացումը:

14.   Ընդունվել կատարվել է համապատասխան լրացումը:

15.  Ընդունվել կատարվել է համապատասխան լրացումը: 
16.  Ընդունվել կատարվել է համապատասխան լրացումը:

17.  Ընդունվել կատարվել է համապատասխան լրացումը:

18. Ընդունվել, խմբագրվել է:

19. Ընդունվել, խմբագրվել է: 
20. Ընդունվել, խմբագրվել է: 

21.   Ընդունվել, կատարվել է համապատասխան լրացումը:

22. Ընդունվել է ի գիտություն:


